
Климаттың өзгеруін басқару
Банктің Директорлар кеңесі тәуекелдерді басқару 
және ішкі бақылау жүйесінің тиімді жұмыс істеуін 
ұйымдастыру және қамтамасыз ету үшін жауапты.

Банкте тұрақты негізде ықтимал тәуекелдердің 
анықталуына, қолайсыз оқиғалардың іске асы-
рылуына қарай тәуекелдер тіркелімі мен тәуекел-
дер картасы толтырылады. Тәуекелдер тізілімі мен 
тәуекелдер картасы жыл сайын Банктің директор-
лар кеңесінің қарауына және бекітуіне шығарыла-
ды.

Қазіргі уақытта климаттың өзгеруіне байланысты 
тәуекелдерді Тізілімге және тәуекел картасына қосу 
мәселелерімен айналысуда. Банк 2024 жылы кли-
маттың өзгеруіне байланысты тәуекелдерді қосуды 
ескере отырып, Тәуекелдер тізілімі мен картасын 
өзектендіруді және қайта қарауды жоспарлап отыр. 
Тиісінше, жүргізілген жұмыс нәтижелері бойынша 
ақпаратты ашу Банктің кейінгі есептерінде күтіледі.

Стратегиялық бағыт
ESG-ге қатысты мәселелер Банктің 2024–2033 жыл-
дарға арналған жаңа Даму стратегиясының ажы-
рамас бөлігі болып табылады. Қызметтің страте-
гиялық түйінді көрсеткіштері (ҚТК) операциялық 
және қаржылық көрсеткіштерді ғана емес, сон-
дай-ақ тұрақты даму саласындағы талаптарды, атап 
айтқанда климатқа байланысты мәселелер бөлігін-
де мынадай ҚТК белгіленеді:

1. Банк қызметінен парниктік газдар шығарынды-
ларын қысқарту (1, 2-қамту) 2026 жылға қарай – 
базалық жыл көрсеткішінен 5 %-ға кем (2023 ж.), 
2033 жылға қарай – базалық жыл көрсеткішінен 
10 %-ға кем;

2. 2024 жылы Орталық аппараттағы дәліздерде, 
2025 жылы Банктің 10 филиалында, 2026 жылы 
Банктің 20 филиалында жарықтандыруды авто-
матты бақылау жүйесін (қозғалыс датчиктерін) 
орнату;

3. Жасыл желектерді отырғызу 2024 жылы – 150 
ағаш, 2025 жылы – 250 ағаш, 2026 жылы – 350 
ағаш;

4. 2024–2026 жылдар аралығында қағаз тұтынуды 
жыл сайын 5 %-ға қысқарту.

Банктің қоршаған ортаға әсерді азайту және жаһан-
дық климаттың өзгеруі саласындағы мақсаттары:

 • Қоршаған ортаны қорғау, оның ішінде ресурстар-
ды ұтымды пайдалану, жаһандық климаттың 
өзгеруіне әсерін азайту;

 • Банк қабылдаған міндетті заңнамалық және 
басқа талаптарды орындау;

 • Экологиялық, энергия және материал үнемдей-
тін технологияларды қолдану.

Осылайша, Банк қоршаған ортаға әсері және 
жаһандық климаттың өзгеруіне қосқан үлесі үшін 
жауапкершілігін мойындайды. Банк операция-
лық процестерден Банктің әсерін басқарудың 
құрылымдық тәсілін пайдалана отырып, сондай-ақ 
инвестицияланатын әсердің нәтижесінде қызмет-
тен түсетін үлесті азайту, табиғи ресурстарды ұтым-
ды пайдалану және парниктік газдар шығарынды-
ларын азайту арқылы әсерді азайтуға тырысады.

2023 жылы PwC халықаралық консультанттары 
Банктің ESG диагностикасын жүзеге асырды, оның 
нәтижелері бойынша Банк ESG-рейтингін одан әрі 
алу үшін Жол картасын бекітті. Жол картасы шең-
берінде Банктің қызметіне ESG енгізу бойынша 
жаңа ішкі құжаттар өзектендіріліп, қабылданады.

2024 жылы Банк климаттық тәуекелдер мәселе-
лерімен жұмыс істеуді, атап айтқанда, климаттық 
тәуекелдерді Банктің тәуекел-менеджмент жүйесі-
не енгізуді, олардың бизнес-модельге, қаржылық 
жағдайға, Банктің кредиттік портфелінің көрсет-
кіштеріне әсерін бағалауды және т.б. жоспарлап 
отыр.

Бүгінгі таңда Банк ипотекалық несиелерді беру 
және оларды кепілмен қамтамасыз ету кезінде 

өзі үшін физикалық және өтпелі климаттық тәуе-
келдерді көреді, осыған байланысты кредиттік 
андеррайтингке неғұрлым сенімді және орнықты 
тәсілдің болу қажеттігін түсінеді.

Есепті жылы Банкте Қоршаған ортаға және кли-
матқа әсерді азайту жөніндегі саясат, Парниктік 
газдар шығарындылары жөніндегі әдістеме және 
экология саласындағы басқа да ішкі құжаттар 
әзірленді.

Тәуекелдерді басқару
2024 жылы Банк қысқа мерзімді, орта мерзімді 
және ұзақ мерзімді келешекте климаттық тәуекел-
дер мен мүмкіндіктерді анықтау, бағалау, басым-
дық беру және басқару жөніндегі процестерді, 
сондай-ақ оларды Банктің тәуекелдерді басқару-

дың жалпы процесіне интеграциялау жөніндегі 
процестерді құруды жоспарлап отыр. Тиісінше, бұл 
ақпарат Банктің кейінгі есептерінде ашылады деп 
күтілуде.

Көрсеткіштер және нысаналы мәндер
Банк 2060 жылға қарай Қазақстан Республикасы-
ның көміртегіге бейтарап болу ұлттық мақсатына 
ұмтылып, жаһандық климаттың өзгеруін бейімдеу 
жөніндегі жаһандық күш салуға өз үлесін қосып 
келеді. Өз қызметінің сипатына байланысты Банк 
қоршаған ортаға тікелей елеулі әсер етпейді. Банк 
тұтынатын негізгі ресурстар электр энергиясы, 
жылу энергиясы және су болып табылады.

Банк өзінің операциялық қызметінде көміртегі 
ізін азайтуға ұмтылады және парниктік газдар-

ды ұлттық түгендеудің басшылық қағидаттары 
(МГЭИК, 2006), Парниктік газ туралы хаттаманың 2 
қамту саласын есепке алу әдіснамасы (GHG Protocol 
Scope 2 Guidance) негізінде өз қызметі нәтижесін-
де түзілетін парниктік газдар шығарындыларын 
(бұдан әрі – ПГ) сандық бағалауды жүргізеді. Банк 
жыл сайын отын-энергетикалық ресурстарды тұты-
ну мониторингін жүргізуге, деректерді жинауға, 
ПГ шығарындыларын бағалау туралы жария есеп 
беруге міндеттенеді.

Қоршаған ортаға және климатқа әсер етудің мынадай негізгі көрсеткіштері 
келтіріледі:

Есептілікті ЭПЗ %-мен қамту (толық жұмыспен қамтылу баламасы бар қызметкер) 100 %

Парниктік газдардың тікелей және жанама 
энергетикалық шығарындылары 1, 2-қамту Бірліктер 2023 2022 2021

1-қамту

CO2-балама

305,13 350,21 375,16

2-қамту 5 808,44 4 806,54 4 596,27

БАРЛЫҒЫ 6 113,57 5 156,75 4 971,43

Парниктік газдар шығарындыларының 
қарқындылық коэффициенті Бірліктер 2023 2022 2021

ПГ/қызметкер шығарындылары тСО2/адам 3,1 3,36 3,1




